
ZIZUR BHI                                                                  INGELES MINTEGIA
________________________________________________________________________________________

2.BATXILERGOKO AURKEZPEN ORRIA
	HELBURUAK:

Ingeles Mintegiak gutxieneko helburu hauek finkatu ditu ikasturte honetarako:

· Entzumena: ingeles eskoletako ahozko mezuetako eta grabazioetako informazio orokorra eta zehatza ulertzea (tarteko maila altukoak). Aipatu grabazioak ingelesa hitz egiten den herrialdeetako ezaugarri kultural eta sozialei eta gaurkotasunari buruzkoak izanen dira.

· Ahozko adierazpena: eskolan gero eta jariotasun eta zuzentasun handiagoz komunikatzea. Ideia eta iritziak adierazi, eztabaidetan eta aldez aurretik prestatutako gaiei buruzko  edo irakurketa liburuei buruzko ahozko aurkezpenak egitea.

· Irakurmena: gaurkotasuna duten testu originalak eta egokituak ulertu eta modu autonomoan irakurtzea (tarteko maila altukoak). Testuen informazio orokorra eta zehatza atera eta hitz eta esamolde ezezagunen esanahia asmatzeko gai izatea, testuinguruaz baliatuz.

· Idazmena: testu ordenatuak eta koherentziazkoak jariotasunez eta zuzen idaztea. Interes orokorrei buruzko testuak idazteko gai izatea: deskribapenak, narrazioak, laburpenak, eskutitz formalak eta informalak, argudio-testuak eta azalpen-testuak.

· Gramatika eta hiztegia: ariketa zehatzetan zein ahozko zein idatzizko komunikazioan ikasitako oinarrizko gramatika eta hiztegia ulertu eta egokiro erabiltzea. 

	EDUKIAK: 

Mintegiko programazioan daude zehazturik. Liburu bana ere irakurri beharko dute ikasleek ebaluazio bakoitzeko. Kurtso eta maila bakoitzeko liburu zerrenda kontsultatu.

Hona hemen ebaluazio bakoitzean landuko diren unitateak:

    
1. ebaluazioa                                    2. ebaluazioa                            3. ebaluazioa

            1 eta 2. unitateak                            3 eta 4.  unitateak                     5 eta 6. unitateak

	EBALUAZIO PROZEDURAK ETA KALIFIKAZIO IRIZPIDEAK:
· Selektibitate-motako azterketa: %25 lehen bi ebaluazioetan eta % 30 hirugarrenean.
· Gramatika eta hiztegiaren azterketa globala: %20% lehen bi ebaluazioetan eta % 25 hirugarrenean.
· Entzumena: %15

· Ahozko adierazpena: %15 lehen bi ebaluazioetan eta %20 hirugarrenean Irakasleak programatutako ahozko ariketa guztietan baloratuko da: ikasgelako interakzioan, elkarrizketetan, aurkezpenetan, eztabaidetan, ahozko probetan e.a. Kontuan hartu ahal izateko, nahitaezkoa da modu aktiboan parte hartzea.

· Irakurketa liburuari buruzko azterketa idatzia lehen bi ebaluazioetan: %15. Irakasleak liburuaren gainean proposatutako ariketa guztiak aurkeztea ezinbestekoa izango da.
· Etxerako lanak eta ikasgelan egindako beste probak (idazlanak, kontrolak…): %10. 

Arrazoizko zioak direla eta, ikaslea ez badator jarritako azterketaren batera, dagokion ingeles irakasleari baliozko jusitifikazio agiria erakutsi beharko dio azterketa beste noizbait egiteko. Hutsegitea ezustekoa bada, gurasoek, honez gainera, goiz honetan bertan telefonoz jakineraziko diote. Hala egingo ez balitz, ikaslea modu negatiboan izango da ebaluatua.

Ebaluazioetako kalifikazioa aipatu bost atalen batura izanen da. Ikasgaia gainditzeko baldintzak izanen dira gelako ariketetan interesez parte hartzea, etxeko lanak egitea eta irakasleak eskatzen dituen lan guztiak aurkeztea. 

Ikasturte amaieran honela baloratuko dira ikasleak:

· Bukaerako kalifikazioaren %50: lehen eta bigarren ebaluazioko emaitzen batezbestekoa.

· Gainerako %50a: azken ebaluazioan izandako emaitza

	BERRESKURAPENA:

Hizkuntzen ebaluazioa prozesu jarraia denez, ez da berreskurapen azterketarik egingo. Bigarren ebaluazioa gainditzeak lehenengoa gainditua dagoela esan nahi du eta hirugarren ebaluazioari dagokionez, amaierako emaitza gutxienez 5 izateko beharrezkoa den puntuazioa lortu beharko du ikasleak.

Ikasgaia maiatzean gainditzen ez duten ikasleek ekaineko ez-ohiko deialdiko azterketa egin beharko dute. Aipatu probak honako atalak izango ditu:

· Selektibitate-motako azterketa: 

%50

· Entzumena: 



%20

· Gramatika eta hiztegiaren azterketa:
%30
1. Batxilergoko ingelesa gainditzeke duten ikasleek aurrez berreskurapena gainditu beharko dute 2. mailako ingeleseko kalifikazioa izan dezaten. Aurreko ikasturteko ikasmateria bi zatitan banatu da eta bi azterketa egingo dira, bata lehen ebaluazioaren ondoren eta bestea bigarrenaren ondoren. Bi azterketek honako zati hauek izango dituzte:

· Entzumena:                   
                                20%

· Irakurmena:  


                20%

· Idazmena:


                30%

· Gramatika eta hiztegia:

                30%

